
La cuntrada, la qualitad da viver, il spiert da cuminanza – i dat bleras raschuns pertge ch’ins sa senta bain en il Grischun. Insatge avain nus emprendì durant noss engaschament tar il club da
hockey da Tavau: mintgina e mintgin che s’engascha cumplainamain per il bainstar dal chantun Grischun, è in vair Grischun. U ina vaira banca grischuna.

Vegnir grond ensemen. www.gkb.ch/sponsoring

In vair Grischun è tar la BCG.
Jonas Hiller dal club da hockey da Tavau, naschì a Wattwil, SG, client privat da la BCG.

reclama

Igls amprems d'avust, stizùn nova a Ziràn
Amprema badeglieada digl bietg nov Volg a Ziràn

■ (anr/grc) Ier â gieu liac l’amprema
badeglieada digl nov bietg Volg a Zi-
ràn. La fegnamira segi da gea puspe
puder earver la stizùn Volg igls 1.
d’avust. Las tres avdànzas den easser
prùntas par abitar igls 1. d’october. Igl
program da construcziùn segi detg
ambiziùs, dantànt cun bùns mastar-
gners da la cuntrada satract’igl betga
d’egna planisaziùn nunpussevla ad
ilusoria, â igl president vischnànca da
Ziràn-Reschen, Hilarius Castelberg,
fatg da saver. Igls amprems d’avust
quent’ign da puspe puder earver la sti-
zùn.  Las duas avdànzas da quarter tgom-
bras a miez, sco ear egna da duas tgom-
bras a miez en prùntas segl atun. 

Par motivs d’egn barschamaint
Atgnameing vess igl vaschinadi da Ziràn-
Reschen betga previeu da construir que

bietg. Dantànt durànt la notg digls 29
segls 30 d’avregl 2005 a que bietg cun sti-
zùn a tgea da pliras famiglias ca sudeva a
la fatschenda Fenaco SA da Winterthur
ars. Igls dons da fem, digl barschamaint
a da l’aua en stos talmeing gravànts ca
que bietg sto ussa vagnir construieu nov.
Graztga a l’acziùn digls pumpiers digl
liac a tals digls vaschinadis vaschinànts
ân ulteriuras catastrofas pudieu vagnir
impedidas. Egna duna e vagnida blassa-
da, las ulteriuras abitàntas ad igls ulte-
riurs abitànt en vagnieus evacuos sainza
easser blassos.

Provisorium sustanieu digls abitànts
Suainter da que barschamaint ân las
abitàntas ad igls abitànts digl vaschina-
di da Ziràn-Reschen gieu nigna pus-
sevladad da far lur cumissiùns agl liac,
tge c’â valieu sco sperdita da la qualitad

dad abitar, surtut par parsùnas ple agls
ons. Parquegl â igl vaschinadi da Ziràn-
Reschen gea organiso l’oter gi taxis par
puder far cumissiùns an la stizùn d’An-
deer. 

Igls 12 da matg 2005 â la Lagrischa
aviert egna stizùn provisorica an egna
anteriura scrinareia a Ziràn, a quella e
vagnida risguardada a sustanida da la
populaziùn da Ziràn a da Reschen, sco
ear da giasts a passànts.

Trànter igl vaschinadi da Ziràn-Re-
schen, la Fenaco SA sco ear trànter igl
«Institut da sigurànza da bietgs» ân gieu
liac diferaintas discussiùns. Oriunda-
meing leva igl «Institut d’assigurànzas
d’edifizis (IAE)» reparar suletameing la
stizùn, dantànt Lagrischa e betga stada
prùnta d’aczeptar que cumpromiss.
Gl’e vagnieu planiso egn bietg nov ad
igls custs aproximativs en vagnieus cal-

culos. Suainter aver cunaschientschas
digls custs a da las bunificaziùns digl
IAE â igl suveran da Ziràn-Reschen de-
zidieu a caschùn digl tarvaschegns digls
15 da fanadur 2005 d’aquistar la parze-
la ca sudeva a Fenaco SA a da biagear
egna nova stizùn cun tres novas abitazi-
ùns.

Tres architects ân fatg part da la con-
curenza d’architectura. Suainter la cun-
vegna cun igls planisaders locals â la cu-
missiùn da construcziùn, anzemel cun
la suprastànza da vaschinadi, do l’in-
cumbensa da biagear la stizùn cun las
tres avdànzas agl architect da Summa-
prada Plasch Barandun.

Suainter discussiùns intensivas â la
cumissiùn da construcziùn sco ear la su-
prastànza da vaschinadi fatg la proposta
dad instalar ear egn aszensur sco ànc
egna abitaziùn ple pintga (21/2 tgom-

bras) an que bietg nov. Quegl â caschu-
no egn credit suplementar da 100 000
fràncs ca e vagnieu aprovo digl suveran
da Ziràn-Reschen a caschùn digl tarva-
schegns digls 28 da favrer 2006. Quel-
la conzessiùn â suczedieu suainter ca tut
las ofertas cun igls custs definitivs earan
gea avànt màn.

Ple ca tres quarts da la lavur a Ziràn
La fegnamira da la cumissiùn da con-
strucziùn sco ear digls ulteriurs raspun-
sabels e stada da puder surdar la part
prinzipala da la lavur an la regiùn. A la
finala e vagnieu comunitgieu ca ple ca
tres quarts da las lavurs ân pudieu va-
gnir surdos a mastargners da Ziràn, ple
c’egn tschentgavel a mastargners da la
regiùn trànter Tgazas a Spleia a me 1
digls 3 partschient da la lavur â stuieu
vagnir surdo ordvart.

Igl ple giuven ad igl ple vigl da Ziràn a caschùn da l’amprema badiglieada. MAD

